
Christmas_Africa-Amharic.pdf


የንጉሱ ልደት







በእግዚአብሔር ዘንድ መልካም ምርጫን የመረጠችና በእግዚአብሔርም 
የተወደደችና የተመረጠች ማርያም የምትባል ልጃገረድ ነበረች፡፡ እግዚአብሔርን 
ለመታዘዝ ያላትን መልካምና ታዛዥ ልብ  እግዚአብሔር ያውቅ ስለነበር 
እግዚአብሔርም በተአምራት መርጧት መልእክቱን አስይዞ መልአኩ 
ገብርኤልን ወደ እሷ ላከው፡፡ አንድ ቀን ማርያም በስራ ተጠምዳ ሳለ ታላቅ 
ብርሀን በፊቷ በርቶ መልዓኩ እንዲህ አላት፡፡ “በእግዚአብሔር የተወደደሽና 
የተመረጥሽ ማርያም ሆይ አትፍሪ እግዚአብሔር ባንቺ ደስ ብሎታልና ወንድ 
ልጅን ትወልጃለሽ፡፡ የእግዚአብሔር ልጅ ይባላል፡፡ ስሙንም ኢየሱስ ትይዋለሽ፡
፡ ትርጓሜውም “አዳኝ” ማለት ነው፡፡” ማርያምም በጣም ደነገጠች የሆነው 
ሁሉ አልገባትም ነበር፡፡ ነገር ግን በታላቅ ትህትና “እኔ የእግዚአብሔር ባርያ 
ነኝ፡፡ አምላኬ የሚፈልገውን ሁሉ አደርጋለሁ” አለችው፡፡


አሁን ማርያም በአህያ ላይ ተቀምጣ ከዮሴፍ ጋር ቤተልሔም ወደ ምትባል 
ሩቅ ሀገር በጣም ከባድና ረጅም የሆነ ጉዞ እየተጓዙ ነው፡፡ በሚያልፉበት ቦታ 
ሁሉ ማደሪያ እያፈላለጉ ነበር፡፡ ነገር ግን አላገኙም፡፡ በመጨረሻም ሲመሽ 
ለማደሪያ ያገኙት ስፍራ የቤት እንስሳት ማደሪያ የከብቶች በረት ብቻ ነበር፡
፡ እየሱስ የተወለደው በዚህ እንስሳቶች ባሉበትና በጣም ቆሻሻና መጥፎ ሽታ 
ባለበት የእንስሳት በረት ውስጥ ነበር፡፡ ምንም ዓይነት ጥሩ መጠቅለያም ሆነ 
ልብስ አልነበራቸውም፡፡ ስለዚህም ማርያም እየሱስን በነበራት አንሶላ ጠቅላላ 
በከብቶች በረት በግርግም ውስጥ  አስተኛችው፡፡ 


በሌላኛው ከተማ እረኞች ከብቶቻቸውን በመጠበቅ ላይ ሳሉ በሰማይ 
መላእክቶችን በታላቅ ብርሀን ሆነው አዩአቸው፡፡ መላእክቶቹም በታላቅ 
ዝማሬ እየዘመሩ እየሱስ መወለዱን እና  በግርግም ውስጥ መተኛቱን እና 
ሄደው እንዲፈልጉት ነገሯቸው ! እረኞቹም በፍጥነት እየሱስን ለማግኘት ሄዱ፡
፡ ባገኙትም ጊዜ ሰገዱለት፡፡ ወደ መንገድ ወጥተውም መልካሙን ዜና ለሰዎች 
ሁሉ ተናገሩ!


በተመሳሳይ ሰዓት በሌላ ሩቅ ሀገር የሚኖሩ ሶስት አስተዋይ ሰዎች 
ሳይንቲስቶች፣ ፕሮፌሰሮች እና አዋቂዎች በሰማይ ላይ ለየት ያለች ኮከብን 
ተመለከቱ፡፡ የህቺ ኮከብ የተለየች እና ንጉስ እንደተወለደ የምታመለክት 
እንደሆነች ተረድተው ነበር፡፡ ከብዙ ምርምር እና ጥበባቸው በኋላ ተራራና 
በረሀውን አቋርጠው ይህንን የተወለደውን ንጉስ ፈልገው ለማየት አቀዱ፡
፡ ለእየሱስም በጣም ውድ የሆነ ስጦታንም አዘጋጁ፡፡ ያዘጋጁትም ስጦታ 
ወረቅ፣እጣን እና ከርቤ  ነበር፡፡ በከተማውም እንደደረሱ ንጉሱ ሄሮድስን 
አቅጣጫውን እንዲያስረዳቸው ጠየቁት፡፡ ነገር ግን ንጉስ ሄሮድስ በጠየቁት 
ጊዜ እጅግ ተቆጣ፤ተበሳጨ፡፡ ምክንያቱም ከሱ ሌላ ማንም ንጉስ እንዲሆን 
አይፈልግም ነበር፡፡ ስለዚህም ሊገለው አሰበና ለሶስቱ አስተዋዮች ካገኙት በኋላ 
ተመልሰው እንዲነግሩት አዘዛቸው፡፡ ነገር ግን እግዚአብሔር በህልም መልአኩን 
ልኮ ወደ አገራቸው በሌላ መንገድ እንዲሄዱ አስጠነቀቃቸው፡፡ አስተዋዮቹ 
ሰዎችም ወደ ሀገራቸው በሌላ መንገድ ሄዱ፡፡


የንጉሱ ልደት

ካለፉት ገፆች ካያችሁት  2 ስዕሎች ውስጥ እነዚህን 8 እቃዎች ፈልጉ፡፡ 


ስዕሉን ሳሉ፡፡


ነጥቦቹን በማገናኘት የኮከቡን ስዕሉን ጨርሱ፡፡


ዓሳ


የወይን ተክል


ንስር


አስርቱ ትዕዛዛት


አልፋ እና ዖሜጋ


የወይራ ቅርንጫፍ


መልህቅ


ሻማ


ኮከቡን በመከተል ህጻኑ እየሱስን ፈልጉ፡፡

በእርሱ የሚያምን ሁሉ የዘላለም 
ሕይወት እንዲኖረው እንጂ እንዳይጠፋ 
እግዚአብሔር አንድያ ልጁን እስኪሰጥ 
ድረስ ዓለሙን እንዲሁ ወዶአልና፡፡ 
ዮሐንስ 3፡16

